
माननीय अर्थमन्त्री डा.युवराज खतिवडाको समुपस्थितिमा राजस्व चुहावट नियन्त्रण उच्चस्तरीय अनुगमन समितिको बैठक अर्थ मन्त्रालय, सिंहदरबारमा सम्पन्न भयो । कार्यक्रममा अर्थ मन्त्रालयका सचिव तथा सचिव (राजस्व), गृह मन्त्रालयका सचिव, नेपाल प्रहरी तथा सशस्त्र प्रहरी वल, नेपालका महानिरीक्षक एवं अर्थ मन्त्रालयका पदाधिकारीहरु तथा राजस्व प्रशासनसँग सम्बन्धित विभागका प्रमुखहरुको उपस्थिति रहेको थियो । माननीय अर्थमन्त्रीज्यूबाट राजस्व चुहावट नियन्त्रणको लागि सम्वद्ध अधिकारीहरु एवम् कर्मचारीहरुमा उच्च नैतिकता र अनुशासनमा रहनुपर्ने तथ्य स्पष्ट पार्दै राजस्व चुहावट हुन नदिने र राजस्व चुहावटमा संलग्न सबैप्रति शून्य सहनशीलताको (Zero Tolerrance) को नीति लिने स्पष्‍ट पार्नु भयो ।  राजस्व चुहावट नियन्त्रणमा संलग्न राजस्व प्रशासन, स्थानीय प्रशासन र सुरक्षा निकायहरुबीच सूचना आदान-प्रदान र अन्तरनिकाय समन्वय लाई प्रभावकारी बनाउदै राजस्व चुहावट नियन्त्रणको माध्ययमबाट राजस्व संकलनमा आशातित नतिजा हासिल गर्नुपर्ने, राजस्व चुहावट नियन्त्रण एवम् अनुगमनलाई थप प्रभावकारी बनाउन अर्थ मन्त्रालय, राजस्व ब्यवस्थापन महाशाखा प्रमुखको संयोजकत्वमा राजस्व चुहावट नियन्त्रण केन्द्रीय अनुगमन समिति गठन गर्ने, राजस्व चुहावट नियन्त्रणमा देखिएका प्रणालीगत र संरचनागत समस्याको सुधार गर्ने, चुहावट नियन्त्रणलाई थप प्रभावकारी बनाउन आवश्यकता र औचित्यका आधारमा अन्य भन्सार नाकाहरु संचालन गर्ने व्यबव्था मिलाउने, राजस्व चुहावटमा संलग्न कर्मचारी लगायत सबैलाई तत्काल दण्डित गरी कानुनको शासन स्थापित गराउने, राजस्व चुहावट नियन्त्रणको लागि सम्वद्ध निकायहरुले तत्काल, मध्यकाल र दिर्घकालमा गर्नुपर्ने सुधारका विषयहरुको अध्ययन गरी उपयुक्त नीति तयार गर्ने तर्फ ध्यान दिई चुहावट नियन्त्रणमा संलग्न सबै निकायहरुले आ-आफनो जिम्मेवारीमा रही चोरी पैठारी, तस्करी नियन्त्रण गरी राजस्व संकलनको तोकिएको लक्ष्य हासिल गर्नुपर्ने तर्फ ध्यान दिन पनि मन्त्रीज्यूले निर्देशन दिनुभयो ।
कार्यक्रमलाई सम्बोधन गर्नु हुँदै अर्थ मन्त्रालयका सचिव श्री शंकर प्रसाद अधिकारीले भन्सार नाकाभन्दा बाहिरबाट चोरी पैठारी भई आउने मालवस्तुहरुलाई भन्सार नाकाबाटै विधिसम्मत तरिकाले आउने अवस्था सृजना गर्न नेपाल प्रहरी र सशस्त्र प्रहरी बलले राजस्व गस्तीलाई थप प्रभावकारी र नतिजामूलक बनाउने, सिमा नाकामा खटिएका सुरक्षाकर्मीहरुका लागि राजस्व चुहावट नियन्त्रण तथा तस्करी नियन्त्रण सँग सम्बन्धित कार्यसम्पादन सूचकहरु निर्धारण गरी सुरक्षाकर्मीहरुको कार्यसम्पादनको नियमित रुपमा अनुगमन गरी दण्ड र पुरस्कारको प्रभावकारी व्यवस्था अवलम्वन गर्न निर्देशन दिनु भयो ।
 कार्यक्रमलाई सम्बोधन गर्नु हुँदै राजस्व सचिव श्री शिशिर कुमार ढुंगानाले राजस्व चुहावटका संवेदनशिल क्षेत्र  र वस्तुहरुको पहिचान गर्दै राजस्व प्रशासन, नेपाल प्रहरी र सशस्त्र प्रहरीबल बीच अन्तरनिकाय सूचना सम्प्रेषण एवम् प्रभावकारी समन्वय  स्थापित गरी राजस्व चुहावट नियन्त्रण कार्यलाई थप प्रभावकारी बनाउन निर्देशन दिनु भयो ।
कार्यक्रमलाई सम्वोधन गर्नुहुँदै गृहसचिव श्री मोहनकृष्ण सापकोटाले राजस्व चुहावट नियन्त्रण कार्यको अनुगमनलाई थप प्रभावकारी बनाउँदै अनुगमनको पनि अनुगमन हुने पद्धतिको विकास गर्नुपर्ने धारणा राख्नु भयो। उक्त कार्यक्रममा नेपाल प्रहरी एवम् सशस्त्र प्रहरी वल नेपालका प्रहरी महानिरीक्षकहरुले राजस्व चुहावट नियन्त्रणमा भएका प्रयासहरुबारे आ…आफ्ना धारणा प्रस्तुत गर्नुभएको थियो भने अर्थ मन्त्रालय राजस्व व्यवस्थापन महाशाखाका तर्फबाट महाशाखा प्रमुख श्री शोभाकान्त पौडेलले यस अघिको बैठकमा भएका निर्णयहरुको समिक्षा गर्नु हुँदै उपस्थित सबैलाई सो कार्यक्रममा स्वागत गर्नु भएको थियो । 

